
  حازم شومان


  
  الدكتور حازم شومان. السلام عليكم ورحمة الله وبركاته. يوم الجمعة اللي فات كان يوم حزين اوي في المنصورة يا جماعة لان في مجموعة من شباب المنصورة ماتوا الله يرحمهم. وكان الدفني في صلاة الجمعة والعصر واتناشر بالليل

  الله يغفر لهم ويرحمهم. الحاجة اللي اثرت فيا قوي موقف اصحابهم الوفاء بتاع اصحابهم. الموقف الجميل اوي يا جماعة بتاع اصحابهم لحد اللحظة اللي انا بكلمكم فيها دي. قاموا الليل عشان اصحابهم عشان يدعوا لهم طول الليل

  ختموا القرآن عشان اصحابهم عشان يوهبوا لهم الخاتمة. اتبرعوا مع بعض ولموا مبلغ كبير. عشرات الالوف وراحوا شافوا مسجد توقف البناء. في بسبب ان ما فيش امكانيات مادية وكملوه بالمبلغ ده. عملوا عمرة هيطلعوا فيها بازن الله سبحانه وتعالى عشان يدعوا لاصحابهم اللي ماتوا. وهم نفسهم يقربوا

  من ربنا في بنات كتير اتحجبت ويا رب يستمروا. تعليقات الشباب اصحابهم على الفيس. تعليقات جميلة قوي يا جماعة. وهم بيتكلموا عن الموت وخايفين من الموت. يعني انا ممكن اموت بدري؟ يعني انا ممكن انام كده اصحى الاقي نفسي مت. تعليقات تدل على ان هم ترجموا الرسالة ترجمة فورية. وبيقربوا من ربنا سبحانه وتعالى. بيصلوا

  الفجر كل يوم مع بعض باعداد كبيرة. فضل من منة الله سبحانه وتعالى لحد النهاردة عاملين عربيات تودي اصحابهم لحد المقابر. عربيات يعني تبع الكلية اللي هم فيها تودي اصحابهم لحد المقابر للي عائز يزور قبور اصحابهم ويزور المقابر. يعني الكلمة اللي انا بقولها ديت هدفها. اول حاجة

  تالت شكر لاصحابهم اللي وقفوا الموقف اللي مليان وفاء ده. يعني بقول فعلا موقف اسر فينا كلنا. ربنا يبارك فيكم وربنا يحفظكم. برافو يا شباب لسه الشباب بخير. شباب رجالة. بفضل ومنة الله سبحانه وتعالى. ويا رب تكملوا. ويا رب تستمروا ويا رب تزيدوا. ورمضان جاي اهو. بيننا وبينه ايام ان شاء الله

  تبقى نقلة خير في بينكم ودنيتكم. الحاجة الثانية الرسالة اللي انتم اديتوها للدنيا كلها. وانتم بتقولوا ان الشباب مليان خير. ممكن يكون الناس بتشوف منظر الشباب الوقتي يتهيأ لهم مش متخيلين كمية الخير اللي جواهم. وكمية القرب من ربنا سبحانه وتعالى اللي جواهم اللي بتطلع في مواقف زي دي. الحاجة التالتة رسالة

  منكم انتم ادتوها للدعاء. ان الشباب مليان خير. يا ريت الدعاء ينزلوا لهم. امال بقى لو دعاء حضنوهم. امال لو الدعاء سمعوهم اهموهم وساعدوهم امال يا جماعة يعني الشباب دم قلب الاسلام دول لو النبي عليه الصلاة والسلام موجود كان هيعمل معاهم ايه وكان هيعيشلهم ازاي

  وكان هياخدهم في حضنه قد ايه؟ المقطع السريع ده هدفه ان انا بقول لاصحاب الشباب اللي توفوا يوم الجمعة اللي فاتت الله يرحمهم ربنا يبارك فيكم. ربنا يحفظكم. ربنا بازن الله ببركة الاعمال الصالحة اللي انتم عملتوها

  لشبابنا اللي توفي ويلحقنا بهم في الفردوس الاعلى باذن الله. اللهم اغفر لمن توفي من شبابهم. اللهم اغفر لهم وارحمهم. اللهم اغفر لهم وارحمهم. اللهم الحقهم بالصالحين. اللهم ابدلهم دورا خيرا من دورهم واهلا خيرا من اهله. اللهم تجاوز عن سيئاتهم وتقبل حسناتهم

  وزد لهم فيها. اللهم اكرم نزلهم. اللهم وسع مدخلهم برحمتك يا ارحم الراحمين

